Nafarroako Parlamentuko Mahaiak, 2016ko apirilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Santos Cerdán León jaunak aurkeztutako galdera, uholdeek eragindako kalteak minimizatzeko eta prebentzioaren arloan lan egiteko xedez Ebroko Konfederazio Hidrografikoaren, toki entitateen eta ureztatzaile-erkidegoen ordezkariekin lan-mahai bat eratze aldera Nafarroako Gobernuak egindako urratsei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 18an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeko foru parlamentari Santos Cerdán León jaunak, Legebiltzarreko Erregelamenduak ezarritakoaren babesean, honako galdera hau egin du, Osoko Bilkuran ahoz erantzun dakion:

Nafarroako Parlamentuak Nafarroako Alderdi Sozialista parlamentu-taldearen mozio bat onetsi zuen iragan otsailaren 11n, lehendabiziko puntuan Nafarroako Gobernua premiatzen zuena –zehazki, Landa Garapeneko, Ingurumeneko eta Toki Administrazioko Departamentua– lan-mahai bat eratzera Nafarroako Gobernuaren, Ebroko Konfederazio Hidrografikoaren, toki entitateen eta ureztatzaile-erkidegoen ordezkariekin, uholdeek eragindako kalteak minimizatzeko eta prebentzioaren arloan lan egiteko xedez.

– Zer urrats egin ditu Nafarroako Gobernuak lan-mahaia eratzeko?

– Zer entitaterekin jarri da harremanetan? Zer erantzun jaso du?

Iruñean, 2016ko apirilaren 14an

Foru parlamentaria: Santos Cerdán León

